
Кокайты Т. ныхӕстӕ 
ДЫ АЦЫДТӔ 

Ды ацыдтӕ, ды ацыдтӕ мӕнӕй... 
Фӕцӕуыс ды ӕнӕзынгӕ мӕ цардӕй. 
Дӕ фӕсонтыл дӕ сау дзыккуты зӕй  
Фӕстаг хӕрзбон мӕнӕн зӕгъы ӕнкъардӕй. 

Базард: 
Ды ацыдтӕ, фӕлӕ уӕддӕр, мӕ хур,  
Фыццагау ӕз дӕ къахвӕдтыл цӕудзынӕн. 
Ды ацыдтӕ, ды ацыдтӕ, уӕддӕр  
Цӕргӕбонты дӕу мысгӕйӕ цӕрдзынӕн. 

Ды ацыдтӕ ӕмӕ ныууагътай мӕн,  
Ӕмыр кӕсагау аззадтӕн ӕз сурыл. 
Ӕрмынӕг арвыл рухс хуры тӕмӕн,  
Мӕ риуы та ӕрмынӕг ис дӕ сурӕт. 

Базард. 

Ды ацыдтӕ. Кӕдӕм ӕмӕ цӕмӕн? - 
Нӕ дӕ фӕрсын, нӕ мӕ хъӕуы йӕ зонын.  
Ӕнӕ мӕн абон амондджын кӕд дӕ,  
Мӕхи уӕд уымӕй амондджын ӕз хонын. 

Базард.

